
BAB 1 

PENGENALAN 

1.1 Pengenalan 

Bermula pada era 90an, Internet telah mula digunakan secara meluas di 

Malaysia. Internet adalah kombinasi teknologi komputer dan telekomunikasi yang 

membolehkan seseorang berinteraksi dengan dunia luar dengan hanya menggunakan 

sentuhan jari di peranti-peranti input (J amalludin Harun dan Zaidatun Tasir, 2000). 

Penggunaan Internet merangkumi kepada perniagaan, pendidikan, kajian dan rujukan, 

permainan dan hiburan (Coorough, 2001). 

Dalam bidang pendidikan, penggunaan Internet di Malaysia semakin 

berkembang luas. Situasi ini boleh dilihat sarna ada di sekolah mahupun di institusi 

pengajian tinggi. Institusi pendidikan telah menggunakan teknologi ini sebagai medium 

untuk menyalurkan ilmu kepada para pelajar. Jefferies dan Faiz Hussain (1998) telah 

menyenaraikan beberapa kelebihan apabila menggunakan Internet sebagai medium 

saluran ilmu terhadap pengalaman pembelajaran pelajar iaitu: 

1. Penggunaan Internet sebagai satu cara sokongan yang lebih holistik dan 

pendekatan multi-faceted kepada pendidikan. 

11. Tiada lagi masalah berkaitan dengan masa dan temp at dan kebergantungan 

pelajar terhadap sumber yang konvensional. 

iii. Menyediakan sumber pembelajaran yang berterusan kerana sumber bo1eh dicapai 

pada bila-bila masa dan di mana sahaja. 

IV. Memberi ruang kepada pelajar berkongsi maklumat sesama sendiri. 

v. Menyokong aktiviti kolaboratif yang sangat diperlukan dalam penyelidikan 

untuk memberi pengalaman pembelajaran kepada pelajar. 

Sebagai contoh, laman web tutor.com.m), telah dibangunkan untuk kegunaan 

para pelajar di peringkat sekolah di Malaysia. Di dalanmya terdapat pelbagai 

kemudahan yang disediakan bagi mencapai objektif pembangunannya. Salah satu 

contoh laman web bagi tujuan pembelajaran di luar negara seperti Discovely.col1l pula 

menonjolkan satu laman web pembelajaran yang lebih terbuka untuk semua golongan 

pengguna. 

Banyak kajian telah dijalankan yang menunjukkan bahawa penggunaan laman 

web di dalam P & P adalah 1ebih berkesan berbanding P & P secara tradisional. Kajian 

yang telah dijalankan oleh Jamalludin Harun (2004) menunjukkan bahawa terdapat 

peningkatan tahap kognitif pelajar setelah menggunakan laman web pembelajaran 

berasaskan masalah. Hasil kajian yang dijalankan oleh Pister et af. (2002) ke atas 

pelajar teknologi radiologi telah menunjukkan bahawa terdapat perbezaan pencapaian 

terhadap pelajar yang didedahkan dengan penggunaan multimedia berkomputer 

berbanding pelajar yang menggunakan pembelajaran secara tradisional. Di samping itu, 

penggunaan Internet telah membantu guru menyampaikan ilmu pengetahuan dalam 

bentuk kolaboratif (J efferies dan Faiz Hussain, 1998). 

Pelbagai usaha telah dilakukan oleh kerajaan bagi melahirkan masyarakat yang 

celik IT. Pada tahun 1992, Kementerian Pendidikan Malaysia telah melancarkan 

program Komputer dalam Pendidikan yang menempatkan 10 buah komputer di setiap 

sekolah (Berita Harian, 1992). Ini adalah langkah awal yang bertujuan untuk 

mendedahkan para pelajar dengan cara penggunaan komputer. 

Tidak ketinggalan juga pelajar yang beraliran tekllikal yang sering dipandang 

masyarakat sebagai tersisih daripada pelajar beraliran akademik (Berita Harian, 2003). 

Mereka juga mendapat peruntukan dan perhatian yang sarna daripada pihak kerajaan. 

Pada 5 Julai 2004 yang lalu, Menteri Pelajaran Malaysia, Dato' Hishammuddin Tun 

Hussein telah merasmikan pelanearan penggunaan komputer tablet dalam pendidikan di 

SMK Buloh Kasap (Teks ueapan, 2004). Dalam pelanearan itu, terdapat tiga buah 

sekolah yang telah dijadikan sebagai projek rintis dan salah sebuah sekolah berkenaan 

adalah Sekolah Menengah Teknik Muar. lni menunjukkan kerajaan berusaha keras 

dalam membangunkan sekolah beraliran teknikal dalam penggunaan teknologi 

komputer. 

Perdana Menteri Malaysia, Dato' Seri Haji Abdullah Ahmad Badawi juga telah 

menyeru masyarakat mengubah persepsi mengenai pendidikan teknikal yang dianggap 

sebagai bidang yang diceburi oleh pelajar yang kurang berjaya di bidang akademik 

(Berita Barian, 2003). Oleh itu, kerajaan telah berusaha keras dalam memberikan 

maklumat yang sebenarnya mengenai bidang teknikal untuk menukar persepsi yang 

tidak memberangsangkan ini kepada persepsi yang lebih baik. 

Pembelajaran bagi mata pelajaran teknikal memerlukan kepelbagaian dari segi 

pendekatan pembelajarannya. Salah satu eara untuk mempelbagaikan pendekatan 

pembelajaran bagi mata pelajaran teknikal adalah menerusi penggunaan teknologi 

komputer seperti penggunaan laman web yang interaktif. Menurut Mortera-Gutierrez 

(2003), pembelajaran menerusi komputer berpotensi untuk membantu pelajar dalam 

menguasai kemah iran teknikal yang tertentu. Oleh yang demikian, kajian berkaitan 

dengan penggunaan komputer dalam pembelajaran mata pelajaran teknikal harus 

diperbanyakkan. 

3 

PTTA
PERP

UST
AKA
AN 
TUN
KU T

UN 
AMI
NAH



1.2 Latar Belakang Masalah 

Pembelajaran secara praktikal untuk pelajar kejuruteraan memerlukan kos yang 

sangat tinggi kerana peralatan dan kemudahan pembelajarannya adalah agak mahal 

(Ferris dan Aziz, 2005). Oleh yang demikian, tidak hairanlah mengapa kebanyakan 

makmal kejuruteraan tidak dapat menyediakan peralatan yang cukup untuk setiap 

pelajar. Dalam keadaan peralatan yang tidak mencukupi, pelajar akan membuat kerja 

praktikal secara berkumpulan yang menyebabkan kadang kala tidak semua pelajar 

berpeluang untuk menggunakan peralatan tersebut. Di samping masalah yang 

melibatkan kos peralatan, masa yang diperlukan oleh pelajar dalam menguasai suatu 

kemahiran juga merupakan di antara masalah yang sering dihadapi oleh pelajar 

kejuruteraan. Selalunya pelajar menggunakan masa yang terlalu lama ketika membuat 

eksperimen di dalam makmal kerana tidak mempunyai pengetahuan sebelum 

menjalankan eksperimen di makmal (Schulz dan Dahale, 1999). 

4 

Kerja-kerja di dalam makmal juga merupakan salah satu daripada bentuk kerja 

praktikal. Selalunya di dalam pembelajaran tradisional, guru akan menggunakan kaedah 

tunjuk cara sebelum satu-satu uji kaji dijalankan. Kadang kala guru terpaksa mengulang 

langkah-langkah uji kaji kerana pelajar tidak dapat melihat cara yang ditunjukkan oleh 

guru di hadapan dengan jelas. Hal ini juga berlaku di institusi pengajian tinggi iaitu 

pensyarah sering menggunakan kaedah demonstrasi kepada pelajar dalam mengajar 

suatu kemah iran teknikal. Selalunya, kaedah demonstrasi memerlukan pengulangan 

kerana kali pertama ianya dilakukan, pelajar mungkin tidak dapat menguasai setiap 

langkah penting yang berkaitan. Pengulangan semula langkah tunjuk cara menyebabkan 

masa kuliah akan bertambah (Hal ina Hamid, 2004). Selain dari itu menurut Halina 

Hamid (2004), proses pembelajaran secara demonstrasi ini kLu·ang memberi peningkatan 

kendiri pelajar. 

Di dalam mata pelajaran Ilmu Ukur yang ditawarkan kepada pelajar Sarjana 

Muda Pendidikan Teknik dan Vokasional (Kejuruteraan Awam) di salah sebuah institut 

pengajian tinggi awam di Malaysia, kemah iran mendirisiap teodolit adalah sangat 

PTTA
PERP

UST
AKA
AN 
TUN
KU T

UN 
AMI
NAH



5 

penting kerana kemahiran ini adalah asas kepada kemahiran mengambil bacaan dan 

butiran ukuran teodolit dan memplot data yang telah diambil. Masalah wujud apabila 

masa yang diambil oleh pensyarah untuk menerangkan kepada pelajar adalah selama 

satu jam sahaja iaitu terlalu singkat. Perkara ini menyebabkan pelajar tidak dapat 

menguasai kemah iran dengan lebih mendalam sebelum membuat latihan praktikal di 

kawasan yang sebenar. Jika ini berterusan maka sudah tentu pelajar akan menghadapi 

masalah mengendalikan peralatan teodolit dengan tepat ketika berada di dunia pekerjaan 

nanti. Menurut Kamaruzaman et al. (1993) menyatakan bahawa kemahiran 

mengendalikan peralatan teodolit amat penting dan merupakan kemahiran asas yang 

akan digunakan oleh bakal jurutera kejuruteraan awam di tempat kerja nanti. 

Dalam pembelajaran berasaskan teknikal, pelajar bukan sahaja perlu mahir dalam 

penggunaan teori-teori kejuruteraan malah pada mas a yang sama juga mereka perlu 

mahir dalam kerja-kerja praktikal. Ferris dan Aziz (2005) menyatakan kerisauan mereka 

tentang pencapaian pelajar kejuruteraan yang dapat menjawab kertas peperiksaan 

dengan cemerlang tetapi tidak dapat menjalani kerja-kerja praktikal dengan baik. 

Bagi membantu pelajar menguasai kemahiran mendirisiap teodolit, iaitu salah 

satu kemahiran teknikal, penggunaan teknologi komputer yang berfokuskan kepada 

simulasi dan animasi dikenal pasti sebagai satu pendekatan yang berpotensi (Vujosevic 

et al., 1995). Dengan menggunakan simulasi, cara untuk mengendalikan peralatan 

teodolit dengan tepat dapat ditunjukkan kepada pelajar. Menurut Ackerman (1992), 

simulasi sering digunakan bagi membantu proses pembelajaran tradisional yang sering 

melibatkan kos yang tinggi dan masa yang lama. 

Perkembangan Teknologi Maklumat dan Komunikasi (Information and 

Communication Technology (ICT)), membolehkan simulasi disebarkan dalam pelbagai 

bentuk. Di era 2000 ini, simulasi boleh diintegrasikan ke dalam laman web dan ini 

membolehkan pelajar mengaksesnya pada bila-bila masa di mana-mana sahaja. Internet 

dan web merupakan antara medium yang paling popular di kalangan para pelajar 

terutamanya pelajar di institusi pengajian tinggi. Menurut Daing Zaida et al. (2002) 

kebanyakan pelajar di institusi pengajian tinggi di Malaysia mengakses laman web 

setiap hari sekurang-kurangnya tiga jam setiap kali capaian. Walau bagaimanapun 

menurut Jefferies dan Faiz Hussein (1998), majoriti tujuan pelajar melayari Internet 

adalah untuk berhibur. Oleh yang demikian, para pembangun laman web pembelajaran 

mestilah cerdik untuk menarik minat pelajar untuk mempelajari sesuatu di Internet 

dengan menambah sedikit elemen hiburan di dalamnya. 

Keistimewaan yang paling ketara apabila menggunakan Internet ialah 

interaktiviti multimedia yang ditawarkan (Hossein Arsham, 2002). Interaktiviti 

membenarkan pengguna menjelajah sesebuah program multimedia mengikut cita rasa 

dan kehendak hati mereka sendiri (J amalludin Harun dan Zaidatun Tasir, 2000). Di sini 

boleh disimpulkan bahawa interaktiviti adalah membenarkan pengguna memberi respon 

dan mengawal segala elemen multimedia yang ada di dalam laman web berkenaan. 

Semakin tinggi kawalan yang dibenarkan, semakin tinggi tahap interaktiviti sesuatu 

laman web tersebut. 

Kepentingan isu interaktiviti di dalam laman web ini hebat diperkatakan. 

Menurut Coorough (2001), setiap orang mempelajari sesuatu dengan cara yang 

berlainan. Ada antaranya mudah mempelajari sesuatu dengan membaca, melihat atau 

memvisualisasi imej. Namun begitu terdapat juga orang yang mudah belajar dengan 

mendengar atau dengan mengaplikasikarmya secara fizikal. Oleh itu, pembangun laman 

web pendidikan mestilah cuba memasukkan ciri-ciri di atas ke dalam laman web 

mereka. 

Bagi menghasilkan laman web yang interaktif, elemen-elemen multimedia 

diperlukan. Terdapat enam elemen utama multimedia iaitu teks, grafik, audio, video, 

animasi dan konsep interaktiviti (Jamalludin Harun dan Zaidatun Tasir, 2000). Kesemua 

elemen multimedia ini saling bergantungan kerana kekurangan salah satu elemen akan 

menyebabkan sesuatu laman web itu kurang diminati at au tidak dapat mencapai 

matlamatnya. 

